ԱՄՓՈՓԱԹԵՐԹ
«ՀԱՄԱՅՆՔԻ ԱՎԱԳԱՆՈՒ ԿՈՂՄԻՑ ԳՈՒՅՔԱՀԱՐԿԻ ԵՎ ՀՈՂԻ ՀԱՐԿԻ ԱՐՏՈՆՈՒԹՅՈՒՆՆԵՐ ՍԱՀՄԱՆԵԼՈՒ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ՄԱՅԻՍԻ 19-Ի N300  ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ԵՎ  «ԳՈՒՅՔԱՀԱՐԿԻ ԵՎ ՀՈՂԻ ՀԱՐԿԻ ՊԱՐՏԱՎՈՐՈՒԹՅՈՒՆՆԵՐԸ ՏԵՂԵԿԱՏՎԱԿԱՆ ԱՎՏՈՄԱՏԱՑՎԱԾ ՀԱՄԱԿԱՐԳԵՐԻՑ ԴՈՒՐՍ ԳՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	Առաջարկության հեղինակը¸

Գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	ՀՀ ֆինանսների նախարարություն 

10.05.2012թ. թիվ 6.ՍԿ/6.2-4/5997-12
	«Համայնքի ավագանու կողմից գույքահարկի և հողի հար​կի արտոնություններ սահմանելու կարգը հաստատելու մա​սին» ՀՀ կառավարության որոշման նախագծով նախատեսվում է ՀՀ կա​ռա​վարության 1998 թվականի թիվ 300 որոշման մեջ կատարել փոփոխություններ և լրացումներ, ուստի առաջարկում ենք վերոնշյալ նախագծի վերնագիրը համապատասխանեցնել «Իրավական ակտերի մասին» Հայաստանի Հանրապետության օրենքի 40-րդ հոդվածի պա​հան​ջին:
	Ընդունվել է

	Նախագծի վերնագիրը վերաշա-րադրվել է «Համայնքի ավագանու կողմից գույքահարկի և հողի հարկի արտոնություններ սահմանելու կարգը հաստատելու և Հայաստանի Հանրապետության կառավարության 1998 թվականի մայիսի 19-ի N300  որոշումն ուժը կորցրած ճանաչելու մասին» ՀՀ կառավարության որոշման նախագիծ: 


	ՀՀ պետական եկամուտների կոմիտե
03.05.2012թ. թիվ ԱԱ/3-1/3949-12

	      1. Անհրաժեշտ է նախագծի 2-րդ կետում «օրենքն ուժի մեջ մտնելու օրվա դրությամբ» բառերից հետո լրացնել «մինչև 2010 թվականի դեկտեմբերի 31-ն ընկած հաշվետու ժամանակաշրջանների համար» բառերը: Հակառակ պարագայում ստացվում է, որ սահմանաչափերը ներառելու են նաև 2011թ. և հետագա ժամանակաշրջանների պարտավորությունները: 

      2. Օրենքի 1-ին հոդվածին համապատասխան` այն տարածվում է 2011 թվականի հունվարի 1-ին նախորդող հաշվետու ժամանակաշրջանների գույքահարկի և հողի հարկի վճարման պարտականություն ունեցող անձանց վրա: Չբացառելով, որ այդ ժամանակաշրջանների համար կարող են հաշվառված լինել կազմակերպություների պարտավորություններ, որոնք հետագայում լուծարվել են, առաջարկում ենք քննարկել օրենքի 1-ին հոդվածի կիրառման առումով լուծարված կազմակերպությունների մասին ևս գրառում կատարելու նպատակահարմարության հարցը: Առաջարկության ընդունման դեպքում անհրաժեշտ կլինի նախագծի 4-րդ կետի 1-ին ենթակետում «կազմակերպությունների» բառից հետո լրացնել «(այդ թվում` լուծարված)» բառերը:

	Ընդունվել է
Ընդունվել է

	Կարգի 2-րդ կետը «օրենքն ուժի մեջ մտնելու օրվա դրությամբ» բառերից հետո լրացվել է «մինչև 2010 թվականի դեկտեմբերի 31-ն ընկած հաշվետու ժամանակաշրջանների համար» բառերով:
Կարգի 4-րդ կետի 1-ին ենթակետը «կազմակերպությունների» բառից հետո լրացվել է «(այդ թվում` լուծարված)» բառերով:

	ՀՀ արդարադատության նախարարություն
30.05.2012թ. 
թիվ 01/3221-12


	«Գույքահարկի և հողի հարկի պարտավորությունները տեղեկատվական ավտոմատացված համակարգերից դուրս գրելու կարգը սահմանելու մասին» Հայաստանի Հանրապետության կառավարության որոշման նախագծում անհրաժեշտ բոլոր հարցերը կարգավորված չեն: Այսպես՝ նախագծի հավելվածի 3-րդ կետն անհրաժեշտ է հստակեցնել, քանի որ պարզ չէ, թե գույքահարկ և հողի հարկ վճարողներին հաշվառող մարմնի կողմից տեղեկատվական ավտոմատացված համակարգի միջոցով կազմված ֆիզիկական անձանց  ցանկերը, որոնք մինչև օրենքի ուժի մեջ մտնելը փաստացի ամբողջությամբ կատարել են 2008 թվականի հունվարի 1-ից մինչև 2010 թվականի դեկտեմբերի 31-ը ընկած հաշվետու ժամանակաշրջանի համար համայնքների վարչական սահմաններում գտնվող գույքահարկի և հողի հարկի գումարների վճարումները, սակայն ունեն դրանց մասով հաշվարկված և չվճարված տույժեր, ինչ ժամկետներում և ում պետք է ներկայացվեն:
Նույնը վերաբերում է  նաև նախագծի հավելվածի 4-րդ կետին: 

Նույնաբնույթ դրույթներ են պարունակում նաև նախագծի հավելվածի 7-րդ, 8-րդ, 9-րդ և 10-րդ կետերը, որոնց համաձայն ֆիզիկական անձինք հաշվառող մարմնին են ներկայացնում վճարման փաստաթուղթը, որի հիման վրա հաշվառող մարմինը ազատում է հաշվարկված և չվճարված տույժերի վճարումից տեղեկատվական ավտոմատացված համակարգի գործիքների կիրառմամբ: Հետևաբար՝ նշված կետերում նույնպես անհրաժեշտ է նախատեսել դրույթներ ֆիզիկական անձանց կողմից փաստաթղթերի ներկայացման ժամկետների վերաբերյալ:

«Հայաստանի Հանրապետության կառավարության 1998 թվականի մայիսի 19-ի N 300 որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծում անհրաժեշտ բոլոր հարցերը կարգավորված չեն: Այսպես՝ նախագծի 6-րդ կետով նախատեսվում են դրույթներ, որոնց համաձայն համայնքի ղեկավարը հարկ վճարողի դիմումը և հիշյալ որոշմամբ հաստատվող կարգի 5-րդ կետում նշված անհրաժեշտ փաստաթղթերը ստանալուց հետո հարկային արտոնության տրամադրմանը չհամաձայնելու դեպքում հայցողի ներկայացրած փաստաթղթերը վերադարձնում է՝ գրավոր նշելով չհամաձայնելու պատճառները: Այդ առումով հիշյալ դրույթներն անհրաժեշտ է հստակեցնել՝ նշելով անհամաձայնության իրավական հիմքերը, որոնց առակայության դեպքում համայնքի ղեկավարը ներկայացված փաստաթղթերը պետք է վերադարձնի հարկ վճարողին: 

Միաժամանակ՝ անհրաժեշտ է նախատեսել դրույթներ դրույթներ նաև համայնքի ղեկավարի կամ համայնքի ավագանու կողմից հարկ վճարողի հարկային պարտավորությունների վերաբերյալ տվյալների արժանահավատությունը ճշտելու նպատակով համապատասխան լիազոր մարմին հարցում կատարելու վերաբերյալ:
	Ֆիզիկական անձանց ցանկերի ներկայացման դրույթներ և ժամկետներ նախատեսելու կարիք չկա: 
Ֆիզիկական անձանց կողմից վճարման փաստաթղթերի ներկայացման ժամկետներ նախատեսելու կարիք չկա: 

Ընդունվել է 
Որևէ այլ մարմին հացում կատարելու անհրաժեշտություն չկա:
	Նախագծի 2-րդ, 3-րդ և 4-րդ կետերով ցանկերը կազմվում են «Գույքահարկի և հողի հարկի գծով առաջացած ապառքների մասին» ՀՀ օրենքի (այսուհետ` օրենք) պահանջները ճիշտ կիրառելու նպատակով.

Կարգի 2-րդ կետով նախատեսվում է կազմել մինչև 31.12.2010թ. պարտավորություններ (հարկի գումարներ և տուժեր) ունեցող ֆիզիկական անձանց ցանկերը, այդ թվում` առանձնացնելով ըստ օրենքի 3-րդ հոդվածով նախատեսված` արտոնությունների կիրառման սահմանաչափերի, օրենքի 3-րդ և 4-րդ հոդվածների պահանջների ճիշտ կատարումն ապահովելու նպատակով:

Կարգի 3-րդ կետով նախատեսվում է կազմել 01.01.2008թ.-31.12.2010թ. գույքահարկի և հողի հարկի գումարները մինչև 31.12.2012թ. ներառյալ վճարած այն ֆիզիկական անձանց ցանկերը, որոնք ունեն հաշվարկված և չվճարված տույժերի գումարներ` օրենքի 5-րդ հոդվածի պահանջների ճիշտ կատարումն ապահովելու նպատակով:

Կարգի 4-րդ կետով նախատեսվում է կազմել մինչև 01.01.2008թ. ընկած ժամանակաշրջանների համար օրենքն ուժի մեջ մտնելու պահին պարտավորություններ (հարկի գումարներ, տուգանքներ և տուժեր) ունեցող կազմակերպությունների, ինչպես նաև պարտավորություններ (հարկի գումարներ և տուժեր) ունեցող ֆիզիկական անձանց ցանկերը` օրենքի 2-րդ հոդվածի պահանջների ճիշտ կատարումն ապահովելու նպատակով:

Հարկ է նշել նաև, որ նշված ցանկերը կազմվում են մինչև օրենքի 2-րդ հոդվածին համապատասխան պարտավորությունների դուրս գրումը: Ընդ որում, կարգի 5-րդ կետին համապատասխան` այդ ցանկերը ներկայացվում են համայնքի ավագանուն ի գիտություն, հետագայում արտոնությունների կիրառման հարցերի ճշտման նպատակով:  

Կարգի 7-րդ, 8-րդ, 9-րդ և 10-րդ կետերով նախատեսվում է օրենքի պահանջների ճիշտ կիրառման համար օգտագործել կարգի 2-րդ կետին համապատասխան կազմված ցանկերը (օրենքի 3-րդ հոդվածով նախատեսված սահմանաչափերը): Միաժամանակ, նախատեսվում է ֆիզիկական անձանց կողմից վճարման փաստաղթերի ներկայացման դրույթներ, չբացառելով, տարիներ առաջ կատարված վճարումների մասին տեղեկատվության բացակայության հնարավորությունը: Սակայն փաստաթղթերի ներկայացման ժամկետներ սահմանելը հնարավոր չէ, քանի որ օրենքով արտոնության իրավունքը սահմանափակված չէ փաստաթղթերի ներկայացման ժամկետներով, այլ կապված է վճարման փաստի հետ: Այսինքն, երբ էլ ներկայացվի փաստաթուղթը, օրենքով նախատեսված արտոնությունը պետք է կիրառվի:   

«Վարչարարության հիմունքների և վարչական վարույթի մասին» ՀՀ օրենքի 57-րդ հոդվածի 1-ին մասի պահանջներին համապատասխան` նախագծով հաստատվող կարգի 6-րդ կետով նախատեսվել է, որ համայնքի ղեկավարը հարկ վճարողի դիմումը և փաստաթղթերը ստանալուց հետո հարկային արտոնության տրամադրմանը չհամաձայնելու դեպքում հայցողի ներկայացրած փաստաթղթերը վերադարձնում է հարկ վճարողին` գրավոր նշելով չհամաձայնելու պատճառները, փաստական և իրավական հիմքերը:
        Միաժամանակ, հարկ է նկատի ունենալ, որ առանց հիմնավորման  որոշումներ ընդունելու համայնքի ղեկավարի հնարավորությունը բացառվում է նախագծի հաջորդ` 7-րդ կետով, համաձայն որի` եթե հարկ վճարողը համաձայն չէ հարկային արտոնության տրամադրմանը համայնքի ղեկավարի չհամաձայնելու մասին հիմնավորումներին, ապա 20-օրյա ժամկետում համայնքի ղեկավարին ներկայացված դիմումի կրկնօրինակը, փաստաթղթերը համայնքի ղեկավարի գրավոր պատասխանի վերաբերյալ իր առարկությունները ներկայացնում է ավագանու քննարկմանը:
«Գույքահարկի մասին» և «Հողի հարկի մասին» ՀՀ օրենքներին համապատասխան` գույքահարկ և հողի հարկ վճարողների, ինչպես նաև դրանց  պարտավորությունների հաշվառումն ամբողջովին իրականացնում է տեղական ինքնակառավարման մարմինը և որևէ այլ մարմին հարցում կատարելու անհրաժեշտություն չկա:

	
	«Հայաստանի Հանրապետության կառավարության 1998 թվականի մայիսի 19-ի N300 որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծն իր մեջ պարունակում է ՀՀ կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 6-րդ ենթակետով նախատեսված կոռուպցիոն գործոնը, որը դրսևորվում է վարչական ընթացակարգերի ոչ հստակ կարգավորմամբ: Այսպես՝ նախագծի 6-րդ կետով համայնքի ղեկավարի կողմից հարկային արտոնության տրամադրմանը չհամաձայնելու դեպքում հարկ վճարողին դիմումը և հիշյալ որոշմամբ հաստատվող կարգի 5-րդ կետում նշված անհրաժեշտ փաստաթղթերի վերադարձնելը, չնշելով հիշյալ փաստաթղթերի վերադարձման իրավական հիմքերը, համայնքի ղեկավարին հնարավորություն է ընձեռում առանց հիմնավորման ընդունել որոշումներ:
	Ընդունվել է
	       Նախագծով հաստատվող կարգի 6-րդ կետով նախատեսվել է, որ համայնքի ղեկավարը հարկ վճարողի դիմումը և փաստաթղթերը ստանալուց հետո հարկային արտոնության տրամադրմանը չհամաձայնելու դեպքում հայցողի ներկայացրած փաստաթղթերը վերադարձնում է հարկ վճարողին` գրավոր նշելով չհամաձայնելու պատճառները և իրավական հիմքերը:
        Միաժամանակ, հարկ է նկատի ունենալ, որ առանց հիմնավորման ընդունել որոշումներ ընդունելու համայնքի ղեկավարին հնարավորությունը բացառվում է նախագծի հաջորդ` 7-րդ կետով, համաձայն որի եթե հարկ վճարողը համաձայն չէ հարկային արտոնության տրամադրմանը համայնքի ղեկավարի չհամաձայնելու մասին հիմնավորումներին, ապա 20-օրյա ժամկետում համայնքի ղեկավարին ներկայացված դիմումի կրկնօրինակը, փաստաթղթերը համայնքի ղեկավարի գրավոր պատասխանի վերաբերյալ իր առարկությունները ներկայացնում է ավագանու քննարկմանը:

	
	«Գույքահարկի և հողի հարկի պարտավորությունները տեղեկատվական ավտոմատացված համակարգերից դուրս գրելու կարգը սահմանելու մասին» ՀՀ կառավարության որոշման նախագծում oրենսդրական տեխնիկայի կանոնները մասամբ պահպանված չեն: Այսպես՝ նախագծի հավելվածի 1-ին կետում նշված «հարցերը» բառն անհրաժեշտ է փոխարինել «հարցերի հետ կապված հարաբերությունները» բառերով՝ հաշվի առնելով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:
«Հայաստանի Հանրապետության կառավարության 1998 թվականի մայիսի 19-ի N300 որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծում oրենսդրական տեխնիկայի կանոնները մասամբ պահպանված չեն: Այսպես՝ նախագծի վերնագրից բխում է, որ դրա կարգավորման առարկան է հանդիսանում  ՀՀ կառավարության 1998 թվականի մայիսի 19-ի N300 որոշման մեջ փոփոխություններ և լրացումներ կատարելը, մինչդեռ նախագծով հաստատվում է համայնքի ավագանու կողմից գույքահարկի և հողի հարկի արտոնություններ սահմանելու կարգը, ինչը չի բխում նախագծի վերնագրից և դրա կարգավորման առարկայից: Այդ առումով նախագիծն անհրաժեշտ է խմբագրել՝ հաշվի առնելով  «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները:

ՀՀ կառավարության 1998 թվականի մայիսի 19-ի N300 որոշումն անհրաժեշտ է ուժը կորցրած ճանաչել, քանի որ հիշյալ որոշման մեջ կիրառվում են օրենսդրությամբ չնախատեսված հասկացություններ, մասնավորապես՝ «հարկատու», «Հայաստանի Հանրապետության հարկային տեսչություն», «Հայաստանի Հանրապետության ֆինանսների և էկոնոմիկայի նախարարություն» և այլն:
Նախագծով հաստատվող կարգի 1-ին կետում նշված «կարգը սահմանում է» բառերն անհրաժեշտ է փոխարինել «կարգով կարգավորում է» բառերով, իսկ «կարգը» բառը՝ «հետ կապված հարաբերությունները» բառերով՝ հաշվի առնելով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:

Նախագծով հաստատվող կարգի 3-րդ, 4-րդ, 9-րդ և 10-րդ կետերի ենթակետերի համարակալումն անհրաժեշտ է վերանայել՝ հաշվի առնելով «Իրավական ակտերի մասին» ՀՀ օրենքի 41-րդ հոդվածի 5-րդ մասի, ինչպես նաև Հայաստանի Հանրապետության կառավարության 2012 թվականի ապրիլի 5-ի թիվ 13-րդ արձանագրային որոշման 257-րդ կետի պահանջները: 
Նախագծերն անհրաժեշտ է համապատասխանեցնել սույն եզրակացության 5-րդ և  7-րդ կետերի պահանջներին:
	Ընդունվել է
Ընդունվել է 

Ընդունվել է 

Ընդունվել է 

Ընդունվել է 

Ընդունվել է 


	Նախագծի հավելվածի 1-ին կետում «հարցերը» բառը փոխարինվել է «հարցերի հետ կապված հարաբերությունները» բառերով:
Նախագծի վերնագիրը վերաշարադրվել է «Համայնքի ավագանու կողմից գույքահարկի և հողի հարկի արտոնություններ սահմանելու կարգը հաստատելու և Հայաստանի Հանրապետության կառավարության 1998 թվականի մայիսի 19-ի N300  որոշումն ուժը կորցրած ճանաչելու մասին» ՀՀ կառավարության որոշման նախագիծ»: 
Նախագծով ուժը կորցրած ճանաչվում Հայաստանի Հանրապետության կառավարության 1998 թվականի մայիսի 19-ի «Համայնքի ավագանու կողմից գույքահարկի արտոնություններ սահմանելու կարգը հաստատելու մասին» N300 որոշումը:

Նախագծով հաստատվող կարգի 1-ին կետում «կարգը սահմանում է» բառերը փոխարինվել են «կարգով կարգավորում է» բառերով, իսկ «կարգը» բառը՝ «հետ կապված հարաբերությունները» բառերով:
Ենթակետերը համարակալվել են արաբական թվանշաններով, որոնք փակագծով սահմանազատվել են տեքստից: 

Նախագիծը համապատասխանեցվել է եզրակացության 5-րդ և  7-րդ կետերի պահանջներին:

	ՀՀ Արագածոտնի մարզպետարան
11.04.2012թ. թիվ 02/9/1036-12
	Դիտողություններ և առաջարկություններ չկան:

	ՀՀ Արարատի մարզպետարան
14.04.2012թ. թիվ 1/3/1-3/1698-12
	Դիտողություններ և առաջարկություններ չկան:

	ՀՀ Գեղարքունիքի մարզպետարան
11.04.2012թ. թիվ 01/03/1566-12
	Դիտողություններ և առաջարկություններ չկան:

	ՀՀ Կոտայքի մարզպետարան
13.04.2012թ. թիվ 01/10/1237-12
	Դիտողություններ և առաջարկություններ չկան:

	ՀՀ Լոռու մարզպետարան
13.04.2012թ. թիվ 101/109.3.3/2064-12
	Դիտողություններ և առաջարկություններ չկան:

	ՀՀ Շիրակի մարզպետարան
13.04.2012թ. թիվ 1608-12
	Դիտողություններ և առաջարկություններ չկան:

	ՀՀ Սյունիքի մարզպետարան
11.04.2012թ. թիվ 01/04/1947-12
	Դիտողություններ և առաջարկություններ չկան:

	ՀՀ Վայոց Ձորի մարզպետարան
13.04.2012թ. թիվ 01/08.1/1681-12
	Դիտողություններ և առաջարկություններ չկան:



	ՀՀ Տավուշի մարզպետարան
02.05.2012թ. թիվ 01/09.1/1738-12
	Դիտողություններ և առաջարկություններ չկան:

	ՀՀ Արմավիրի մարզպետարան
10.05.2012թ. թիվ 01/03.2/1557-12
	Դիտողություններ և առաջարկություններ չկան:


ՀՀ տարածքային կառավարման նախարարի առաջին տեղակալ Վաչե Տերտերյան

